
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৪৮
হাসি কান্না।





নির্ম্মল অম্বরে নাই কুয়াসার ছটা,

কলঙ্ক কালিমা নাই, নাহি ঘন ঘটা;

পূর্ণিমা গরিমা গর্ব্বে পূর্ণ শশধর

সুনীল অম্বরগর্ভে চলে গর গর;

সর্ব্বংসহা দেবী দেখি মত্ত নিশানাথে,

ধীরভাবে করপাত সহিতেছে মাথে,

স্পন্দহীনা বসুন্ধরা, না করে হুতাশ,

নাহি নাড়ে অঙ্গ, দেবী না ছাড়ে নিশ্বাস,

অভিমানে ধরণার আঁখি ছল ছল,

নীরবে বিরল বিন্দু ঝরে আঁখি জল;

হিন্তাল, তমাল, তাল, বনরাজিগণ,

মাতার কোলেতে বসি করিছে রোদন;

কাছেতে কোলের কন্যা গঙ্গা ভয় পায়,

কল কল নাহি করে কোলে কোলে যায়;

উপরে তারকাগণ নীরবে বিচারে,

মলিন মহীর দুখে বলিতে না পারে,

সকলি বিমর্ষ যেন অথচ সুছন্দ,

শীতঋতু রাতিশেষে বিষাদে আনন্দ।

